
Li sparlittera

‘Sti rivilisi 
‘un sannu chi diri e chi fari
e scrivinu minchiati 
cu poesii e versi ‘nchiappuliati.

Nun sulu scrivinu, 
ma fannu puru vidiri
Rivela malandata
comu si fussi malata.

Cci vulissi diri 
a ‘sti quattru sparlittera 
ca Rivela è bedda
e porta la bannera. 

E’ nutuli ca parlati mali di Rivela
cu li stranii e cu chiddu di ‘nfacci
pirchì pigliati merda 
e vi la mittiti ‘nta la facci. 

Parlati, scriviti e faciti vidiri 
li megliu cosi di ‘stu paisi di l’aranci,
vriugnativi! E va t’ arricurdari
ca cu natru paisi nun si po canciari

Si continuati a parlati mali di Rivela
nun mi vulissi truvari ‘ni li vostri lazzi
ma quarchi jornu c’è lu periculu
ca v’avissuru a cadari li ‘mmarazzi.

Iu sugnu di Rivela e mi nni vantu
parlu sempri bbeni e l’avantu, 
cci su sempri festi, ‘un nnè ma a luttu
amu Rivela e di li sparlittera mi nni futtu.

